
Chambre des Députés

DU GRAND-DUCHE DE LUXEMBOURG
Ministere de I'Agriculture,

de I'Alimentation et de la Viticulture

Antwert vun der Ministesch fir Landwirtschaft, Ernirung a Wiibau op d’parlamentaresch Fro
n°1218 vun den éierbaren Deputéierten Jeff Engelen an Alexandra Schoos

1. Kann d’Madamm Minister praziséieren, wéi d’Mortalitéit allgemeng vun de Béischten —
opgeschlésselt no Ranner, Schof a Geessen — am Juni, Juli, August a September 2024 am

Verglach zu 2023 - a Prozenter ausgedréckt - ass ?

Collectes cadavres bovins

2023 2024 Variation (%)

Jun 839 751 -10%
Jul 697 797 14%
Aug 845 1190 41%
Sep 713 1904 167%

Collectes cadavres Ovins et caprins

2023 2024 Variation (%)
Jun 149 164 10%
Jul 127 204 61%
Aug 140 569 306%
Sep 170 375 121%

2. Waéi vill Béischten si sait dem 1. August pro Woch — opgeschlésselt no Ranner, Schof a Geessen
- un der Blozongekrankheet zu Létzebuerg gestuerwen ?

Mir kénne just eng Iwwerstierflechkeet feststellen, mee hunn awer keng Informatioun iwwer

Detailer, u wéi enger Krankheet d’'Déiere gestuerwe sinn.




3. Waéi sinn d’Baueren an/oder d’Veterindren iwwert de Formulaire

(https://agriculture.public.lu/de/formulare/tiere/nutztiere/meldung-mortalitaet-
blauzungenkrankheit.html) informéiert ginn? Wéi vill Formulairen si scho bei der ALVA era
gereecht ginn

Am wéchentleche Communiqué gétt émmer erém drun erénnert, dass d’Informatioune mat
deem Formulaire sollen iwwerméttelt ginn. De Formulaire kann um Portail Agrikultur
erofgeluede ginn.

24 Formulairen si bis elo era komm.

Um besote Formulaire steet eng Case, wou déi landwirtschaftlech Acteure kénnen d’Unzuel
vun deenen un der Blozongekrankheet verstuerwenen Déieren androen. Wéi kann an deem
Kontext séchergestallt ginn, datt d’ALVA iwwert déi korrekt Zuele vun der Mortalitéit vun de
Béischten duerch d’Blozongenkrankheet verfiiligt, ouni datt virdrun eng definitiv
Doudesursaach duerch de Veterindr oder de Labo confirméiert konnt ginn? Dierfen némmen
Déieren ugi ginn, bei deene virdrun eng veterinirmedezinesch Ennersichungen an/oder
Labosanalyse gemaach gi sinn ?

Et 14it am Ermiesse vum Bauer fir dei Béischten unzegin, déi senger Meenung no un der
Blozongekrankheet gestuerwe sinn. Donieft gétt an deene meeschte Fall en Diagnostik vum
Veterindr gemaach, well de Bauer d’Pflicht huet, e krankt Déier vun engem Veterinar
behandelen ze loossen. Zousatzlech hu mir och nach d’Labosanlysen, an an de meeschte Fall,
wou d’Krankheet festgestallt gouf, lait zumindest ee positiivt Labosresultat vir.

An der Antwert vun der Madamm Landwirtschaftsminister op déi parlamentaresch Fro N°1108
gétt gesot, datt de Staat 65% vun den Assurancéprimmen iwwerhélt. Leien dem Ministere
Zuele vir, wéi vill Létzebuerger Betriber — a Prozenter ausgedréckt — verséchert sinn am Fall
vun engem Ausbroch vun der Blozongekrankheet? Sinn och Enschiedegungsmesuré fir net
assuréiert Betriber virgesinn an, wa jo, wéi eng?

Stand August 2024 hu 60 Rannerbetriber eng Assurance fir de Fall vun engem Ertragsausfall bei
Déierekrankheeten ofgeschloss, dat si ronn 5,5% vun de Betriber, déi Ranner halen.

Effektiv ass et esou, datt d’Betriber sech géint dés Blozongekrankheet kénne versécheren an
datt de Staat 65% vun den Assurancéprimmen iwwerhélt. Vu dass de Servicer vum
Landwirtschaftsministere keng fiabel offiziell Zuelen iwwert d’Verloschter vun de Betriber am
Zesummenhang mat der Blozongekrankheet virleien, ass et de Moment ze fréi fir schonn eng
Ausso iwwert eng eventuell Entschiedegung ze maachen.

Mir sinn awer derbai déi diesbeziiglech Méiglechkeeten ze analiséieren an och d’Situatioun am
noen Ausland genau ze suivéieren.


https://agriculture.public.lu/de/formulare/tiere/nutztiere/meldung-mortalitaet-blauzungenkrankheit.html
https://agriculture.public.lu/de/formulare/tiere/nutztiere/meldung-mortalitaet-blauzungenkrankheit.html

6.

Leien dem Ministére Zuele vir iwwert den Abroch an der Méllechproduktioun hei zu
Létzebuerg am Zesummenhang mat der Blozongekrankheet ? Wa jo, vu wéi engem Abroch -
a Prozenter ausgedréckt — kénne mir ausgoen ?

Der ALVA leie keng offiziell fiabel Zuele fir iwwert den Abroch vun der Méllechproduktioun am
Zesummenhang mat der Blozongekrankheet. Deen schéngt variabel a betribsspezifesch ze sinn.

Denkt d’Madamm Minister, datt eng erhéichte Mortalitéit am August 2024 par Rapport zu
2023 an en eventuellen Abroch an der Méllechproduktioun hatt kénne verhénnert ginn,
andeems den Impfstoff éischter am Joer bestallt gi wier an doduerch d’Béischten éischter an
net an der akuter Phase vun der Krankheet hitte kénne geimpft ginn ? Wa jo, wéi eng Mesuré
gi geholl, fir an Zukunft besser preventiv ze schaffen ?

Mir stelle fest, dass an de Betriber, wou geimpft ginn ass, de Krankheetsverlaf manner
schlémm war, och wann déi Impfung méi spéit gemaach gouf. A Betriber, wou trotz
Impfrecommandatioun net geimpft gouf, war de Krankheetsverlaf méi hefteg.

Sécherlech wier eng flichendeckend Impfung virun der Arrivée vum Virus mei optimal
gewiescht. Et muss een awer och bedenken, dass wann een Zuele vun Impfstoffer kuckt, déi bis
elo un d‘Vétérinairen verdeelt gi sinn, et kloer schéngt ze sinn, dass d’Motivatioun vum Secteur
net héich genuch ass fir flichendeckend ze impfen trotz Disponibilitéit vum Impfstoff.

Den 23. Mee ass d’ Pharmaindustrie contactéiert ginn, fir d’Prozedure vum Bestelle vum
Impfstoff ze lancéieren. Deen 1. Schrétt dovunner beinhaltet, dass d’Pharmaindustrie den
techneschen Dossier schéckt, fir dat nationalt Zouloossungsverfahren ze lancéieren.

Mir schaffen deemno dru fir an Zukunft souwuel d’Prozeduren wéi och d’Informatioun nach ze
optiméieren.

Létzebuerg, den 21. Oktober 2024
(s.) Martine HANSEN
Ministesch fir Landwirtschaft, Erndrung a Waibau





